
ᑕᖅᑮᑦ ᐱᖓᓲᔪᕐᑐᑦ ᐊᓂᒍᕐᑎᓪᓗᒋᑦ ᒎᑎᐅᑉ ᐂᖏᓕᖁᑎᓂ ᒊᐳᕆᐅᓪ
ᑎᓕᕚ ᓄᓇᓕᖕᓄᑦ ᓈᓴᕇᑎᒥᒃ ᐊᑎᓕᖕᒧᑦ ᒐᓕᓕᐊᒦᑦᑐᒧᑦ, ᐊᕐᓇᒧᑦ
ᐊᖑᒻᒧᑦ ᐊᒃᑐᕐᑕᐅᓚᐅᕐᓯᒪᖏᑦᑐᒧᑦ ᒥᐊᕆᒥᒃ ᐊᑎᓕᖕᒧᑦ; 
ᐊᖏᕈᑕᐅᓯᒪᔪᒧᑦ ᐅᐃᒃᓴᖃᕐᖢᓂ ᔫᓯᐱᒥᒃ ᐊᑎᓕᖕᒥᒃ, ᑍᕕᑎᐅᑉ
ᑭᖑᕚᖓᓄᑦ. 



ᐂᖏᓕᐅᑉ ᐅᖃᐅᑎᕚ, “ᒥᐊᕆ ᑲᑉᐱᐊᓱᖏᓪ
ᓗᑎᑦ, ᒎᑎᐅᑉ ᖁᕕᐊᒋᖕᒪᑎᑦ. ᑕᑯᒋᑦ, 
ᓄᑕᕋᒃᓴᖃᓕᕐᓂᐊᕐᐳᑎᑦ ᐃᕐᓂᕐᑖᕈᒫᕐᓗ
ᑎᓪᓗ, ᑖᓐᓇ ᔩᓱᓯᒥᒃ ᐊᑎᕐᑖᕐᑎᓛᕐᐸᑦ. 
ᑖᓐᓇ ᐊᖏᓂᕐᐹᖑᔪᒫᕐᐳᖅ, 
ᑍᔭᐅᔪᒫᕐᓗᓂᓗ ᖁᓪᓕᕐᐸᐅᔫᑉ
ᐃᕐᓂᖓᓂᒃ; ᐊᑕᓂᐅᑉ ᒎᑎᐅᑉ
ᐊᖓᔪᖅᑳᕐᔪᐊᓐᖑᕐᑎᑦᓱᒫᕐᐹ
ᓯᕗᓕᕕᓂᖓᑐᑦ ᑍᕕᑎᑐᑦ. 
ᐊᖓᔪᖅᑳᕐᔪᐊᖑᔪᒫᕐᐳᖅ ᔧᑰᑉ
ᑭᖑᕚᖏᓐᓂᑦ ᐃᓱᖃᖏᑦᑐᒧᑦ; 
ᐊᑕᓂᐅᓂᖓ ᐃᓱᖃᕈᒫᓐᖏᓚᖅ.”



ᒥᐊᕆᐅᑉ ᐂᖏᓕ ᐅᖃᐅᑎᕚ, “ᖃᓄᖅ
ᑕᒪᓐᓇ ᐱᓛᕐᐸ, ᐅᐃᖃᖏᓐᓇᒪ?” 
ᐂᖏᓕᐅᑉ ᐅᖃᐅᑎᕚ, “ᐊᓂᕐᓂᐅᑉ
ᐃᑦᔪᕐᓁᑦᑑᑉ ᑎᑭᕝᕕᒋᓂᐊᕐᐹᑎᑦ, 
ᖁᑦᓯᖕᓂᕐᐸᐅᔫᓪᓗ ᐱᔪᓐᓇᕐᓂᖓᑕ
ᐅᓕᖕᓂᐊᕐᐹᑎᑦ; ᑍᒤᒻᒪᑦ ᕿ
ᑐᕐᖓᕐᑖᕆᓛᕐᑍᑦ
ᐃᑦᔪᕐᓁᓐᓂᕋᕐᑕᐅᔪᒫ
ᕐᐳᖅ, ᒎᑎᐅᑉ ᐃᕐᓂ
ᖓᓂᒃ ᑍᔭᐅᓗᓂ. 



ᐅᓪᓗᐃᑦ ᑖᒃᑯᐊ ᑭᖑᓂᑦᓯᐊᖓᑦᑎᒍᑦ ᒥᐊᕆ ᐸᕐᓇᓕᕐᐳᖅ
ᑐᐊᕕᕐᓗᓂ ᐂᓕᕐᐳᖅ ᓄᓇᒧᑦ ᖃᖅᑲᓕᖕᒧᑦ, ᔫᑕᐅᑉ
ᐃᒡᓗᒐᓴᖏᓐᓄᑦ, ᑎᑭᓐᓇᒥ ᓴᑲᕅᐊᒃᑯᑦ ᐃᒡᓗᖓᓐᓄᐊᕐᐳᖅ
ᐃᓕᓴᐱᓗ ᓂᓪᓕᐅᑎᕚ. ᐃᓕᓴᐱᐅᑉ
ᒥᐊᕆᐅᑉ ᓂᐱᖓ ᑐᓴᕋᒥᐅᒃ, 
ᓄᑕᕋᒃᓴᖓ ᓈᖓᓂ
ᐊᐅᓚᑦᔭᒃᐳᖅ; ᐃᓕᓴᐱᓗ
ᐊᓂᕐᓂᕐᒥᒃ ᐃᑦᔪᕐᓁᑦᑐᒥᒃ
ᐃᓗᒻᒥᕐᑕᐅᕗᖅ. 
ᓂᐱᖅᑯᕐᑐᓪᓗᓂ ᐅᖃᕐᐳᖅ, 
“ᑐᓱᓐᓇᕐᓂᕐᐹᖑᔪᑎᑦ
ᐊᕐᓇᓕᒫᓂᑦ ᓄᓇᒦᑦᑐᓂᑦ, 
ᓄᑕᕋᒃᓮᑦ ᐃᒡᓕᐊᕐᓃᑦᑐᖅ
ᑐᓱᓐᓇᕐᓂᕐᐸᐅᒋᕗᖅ.”



ᔩᓱᓯ ᙭ᔅᑑᓯᐅᑉ ᐃᕐᓂᐊᖑᓂᖓ ᐃᒫᒃ ᐱᓚᐅᕐᐳᖅ. 
ᐊᓈᓇᖓ ᒥᐊᕆ ᐅᐃᒃᓴᖃᓚᐅᕐᒪᑦ
ᔫᓯᐱᒥᒃ, ᑲᑎᓚᐅᕋᑎᒡᓕ ᒥᐊᕆ
ᖃᐅᔨᔭᐅᕗᖅ ᓄᑕᕋᒃᓴᖃᓕᕐᑐᖅ
ᐊᓂᕐᓂᕐᒥᑦ ᐃᑦᔪᕐᓁᑦᑐᒥᑦ
ᐱᔪᒥᒃ; ᐅᐃᒃᓴᖓ ᔫᓯᐱ, 
ᐱᖁᔭᓂᒃ ᒪᓕᑦᓯᐊᕋᒥ
ᑲᓐᖑᓱᒃᑎᑦᓯᔪᒪᓚ
ᐅᓐᖏᓚᖅ ᒥᐊᕆᒥᒃ, 
ᐃᓱᒪᖃᓕᕐᐳᖅ
ᖃᐅᔨᑎᑦᓯᖏᓪᓗᓂ
ᐊᕕᑦᓱᒪᓪᓗᓂᐅᒃ. 



ᑕᒪᑐᒥᖓ ᐃᓱᒪᖃᓕᕐᑎᓪᓗᒍ, ᑕᑯᒋᑦ, ᐊᑕᓂᐅᑉ ᐂᖏᓕᖓᑕ
ᓴᖅᑭᕝᕕᒋᕚ ᓯᓐᓇᒃᑑᒪᒃᑯᑦ, ᐅᖃᕐᓗᓂ, “ᔫᓯᐲ, ᑍᕕᑎᐅᑉ ᐃᕐᓂᖓ, 
ᓯᕘᕋᓂᐊᕐᓇᒃ ᒥᐊᕆᒥᒃ ᓄᓕᐊᕐᑖᕆᐊᒃᓴᖅ, 
ᓄᑕᕋᒃᓴᖓ ᐊᓂᕐᓂᕐᒥᑦ ᐃᑦᔪᕐᓁᑦᑐᒥᑦ ᐱᖕᒪᑦ. 
ᐃᕐᓂᕐᒥᒃ ᐃᕐᓂᔪᒫᕐᐳᖅ, ᑖᓐᓇ ᔩᓱᓯᒥᒃ
ᐊᑎᕐᑖᕐᑎᓛᕐᐸᑦ, ᑖᑦᓱᒪ ᐃᓄᖁᑎᓂ
ᐱᐅᓕᔪᒫᕐᒪᒋᑦ ᐊᔪᕐᓂᖏᓐᓂᑦ.”



ᔫᓯᐱ ᓯᓂᖕᒥᓂᑦ ᑐᐸᑲᒥ, ᐊᑕᓂᐅᑉ ᐂᖏᓕᖓᑕ ᐅᖃᐅᓯᖏᑦ
ᒪᓕᒡᓗᒋᑦ ᐱᓇᓱᐊᓚᐅᕐᐳᖅ; ᓄᓕᐊᒃᓴᓂ ᒥᐊᕆ ᓄᓕᐊᕐᑖᕆᕚ. 
ᑲᑎᒪᑐᐃᓐᓇᓚᐅᕐᐹᓕ, ᐊᒃᑐᓚᐅᕐᓇᒍ, ᐃᕐᓂᕐᒥᒃ
ᐃᕐᓂᓚᐅᖅᑳᕐᑎᓐᓇᒍ; ᐃᓅᖕᒪᓪ
ᓗ ᐊᑎᕐᑖᕐᑎᑉᐹ ᔩᓱᓯᒥᒃ.



ᐅᓪᓗᓂ ᑍᒃᑯᓇᓂ ᕉᒪᒥᐅᑦ ᐊᖓᔪᖅᑳᕐᔪᐊᖓᑦ ᓰᓴᕆ ᐋᒐᔅᑕᓯ
ᐊᖓᔪᖅᑲᐅᕕᖕᒥᓃᑦᑐᑦ ᐃᓄᓕᒫᑦ ᓈᓴᕐᑕᐅᖁᓚᐅᕐᐰᑦ ᐱᖁᑎᖏᑦ
ᐱᖃᓯᐅᑎᓗᒋᑦ. ᐃᓄᓕᒫᑦ
ᑎᑎᕋᕐᑕᐅᔭᕐᑐᓚᐅᕐᐳᑦ
ᓯᕗᓕᕕᓂᖏᑕ
ᓄᓇᕕᓂᖏᓐ
ᓄᑦ ᐂᓪᓗᑎᒃ.



ᔫᓯᐱᑦᑕᐅᖅ ᓈᓴᕇᑎᒥᑦ ᐱᓪᓗᓂ ᒐᓕᓕᐊᒦᑦᑐᒥᑦ ᐱᑦᓕᐊᒧᐊᕆᕗᖅ
ᔫᑎᐊᒦᑦᑐᒧᑦ, ᑍᕕᑎᐅᑉ ᐃᒡᓗᒐᓴᖏᓐᓄᑦ, ᐱᑦᓕᐊᒥᒃ
ᐊᑎᓕᖕᒧᑦ,  ᑕᕝᕗᓐᖓᓚᐅᕐᐳᖅ
ᑍᕕᑎᐅᑉ ᑭᖑᕚᕆᖕᒪᒍ. 
ᑎᑎᕋᕐᑕᐅᔭᕐᑐᓚᐅᕐᐳᖅ
ᒥᐊᕆ ᐱᖃᑎᒋᓪᓗᒍ, 

ᑖᓐᓇ ᓄᓕᐊᒃᓴᕇᖕᓂᕐᒧᑦ ᐊᖏᖃᑎᒋᓯᒪᔭᓂ, ᓄᑕᕋᒃᓴᓕᒃ.



ᐱᑦᓕᐊᒦᓕᕐᑎᓪᓗᒋᒃ, 
ᒥᐊᕆᐅᑉ ᐃᕐᓂᕕᒃᓴᖓ
ᓇᓪᓕᐅᑎᕗᖅ, . . .



. . . ᑕᕝᕙᓂ ᓄᑕᕋᕐᑖᕆᐅᕈᑎᒥᓂᒃ ᐃᕐᓂᕐᑖᕐᐳᖅ, ᐊᓐᓄᕌᓂᒃ
ᐃᒻᒧᓯᕐᐹ, ᐆᒪᔪᐃᑦ ᓂᕆᕕᖓᓄᑦ ᐃᓕᓪᓗᒍ, ᓯᓂᒃᑕᕐᕕᖕᒥ
ᐃᓂᒃᓴᖃᖏᓐᓇᒥᒃ.



ᐱᑦᓕᐊᒻᓗ ᖃᓂᒋᔮᓂ ᐰᕐᓯᔨᑕᖃᓚᐅᕐᐳᖅ ᓰᐱᖁᑎᒥᖕᓂᒃ
ᒥᐊᓂᕐᓯᔪᓂᒃ ᐅᓐᓄᐊᒃᑯᑦ. ᐊᑕᓂᐅᑉ ᐂᖏᓕᖓᑕ ᓴᖅᑭᕝᕕᒋᕔᑦ, 
ᐊᑕᓂᐅᓪᓗ ᓂᕐᑐᕐᓇᕐᓂᖓᑕ ᖃᐅᒻᒪᒡᕕᒋ
  ᕔᑦ, ᑲᑉᐱᐊᓱᓕᕐᓗᑎᒃ. 



ᐂᖏᓕᐅᑉ ᐅᖃᐅᑎᕔᑦ, “ᑲᑉᐱᐊᓱᖏᓪᓗᓯ; ᑕᑯᒋᑦ, ᑐᓴᕈᒥᓇᕐᑐᒥᒃ
ᐅᖃᐅᑎᔭᕐᑐᕐᐸᑦᓯ ᖁᕕᐊᓇᕐᑐᕐᔪᐊᒥᒃ ᐃᓄᓕᒫᓄᑦ ᑎᑭᓐᓂᐊᕐᑐᒥᒃ; 
ᐅᓪᓗᒥ ᑕᕝᕙ ᐱᐅᓕᔨ ᐊᑕᓂᖅ ᙭ᔅᑑᓯ
                                        ᐃᕐᓂᐊᖑᖕᒪᑦ
                                         ᑍᕕᑎᐅᑉ
                                      ᐃᒡᓗᒐᓴᖏᓐᓂ.”



“ᐃᒫᒃ ᖃᐅᔨᒪᑦᔪᑎᖃᕐᓂᐊᕐᐳᓯ; ᓄᑕᕋᑯᓗᒃ ᑕᑯᓂᐊᕐᐸᓯ
ᐊᓐᓄᕌᕕᓂᕐᓂᒃ ᐃᒻᒧᓯᕐᓯᒪᔪᖅ ᐆᒪᔪᐃᓪ
ᓗ ᓂᕐᕆᕕᐊᓂ ᐃᓕᓯᒪᔪᖅ.”



ᑕᕝᕔᓐᓇᖅ ᐂᖏᓖᒐᓴᒡᔪᐊᑦ ᕿᓚᖕᒥᑦ ᐱᔪᑦ ᐂᖏᓕ ᑖᓐᓇ ᐃᓚᒋᓕᕐᐹᑦ, 
ᐃᓐᖏᕐᓗᑎᒃ ᒎᑎ ᓂᕐᑐᕐᐹᑦ, ᐅᖃᕐᓗᑎᒃ, 
“ᒎᑎ ᓂᕐᑐᕐᑕᐅᓕ ᖁᑦᓯᖕᓂᕐᐹᖑᔪᖅ, 
                   ᓮᒪᓇᕐᓂᖃᕐᓗᓂᓗ ᓄᓇᕐᔪᐊᕐᒥ

                                                 ᐃᓄᖕᓄᑦ, ᒎᑎᒧᑦ
                                                 ᖁᕕᐊᒋᔭᐅᔪᓄᑦ!”



ᐂᖏᓖᑦ ᕿᓚᓕᐊᕐᒪᑕ, ᓰᐱᓕᕆᔩᑦ ᐃᒻᒥᖕᓄᑦ
ᐅᖃᕐᐳᑦ, “ᐱᑦᓕᐊᒧᐊᓚᐅᕐᑕ ᑍᓐᓇ
ᐅᖃᐅᓯᐅᕋᑖᕐᑐᖅ ᑕᑯᔭᕐᑐᕐᓗᒍ, ᐊᑕᓂᐅᑉ
ᖃᐅᔨᑎᑦᓯᑦᔪᑎᒋᔭᖓ ᐅᕙᑦᑎᓐᓄᑦ.”



ᑐᐊᕕᕐᓗᑎᒃ ᐂᓕᕐᐳᑦ, ᓇᓂᓯᓪᓗᑎᒃ
ᒥᐊᕆᒥᒃ ᔫᓯᐱᒥᒡᓗ, ᓄᑕᕋᑯᓗᖕᒥᒡᓗ ᐆᒪᔪᑦ
ᓂᕆᕕᖓᓂ ᓇᓚᔪᒥᒃ. ᑕᑯᔭᕇᕋᒥᑦᔪᒃ ᐅᓂᒃᑳᓕᕐᐳᑦ
ᐅᖃᐅᑦᔭᐅᓚᐅᕐᓂᕐᒥᖕᓂᒃ ᓄᑕᕋᑯᓗᒃ ᑖᓐᓇ ᐱᓪᓗᒍ; 
                   ᑐᓴᖅᑐᓕᒫᑦ ᑲᒪᓂᐊᖅᐳᑦ ᓰᐱᓕᕆᔩᑦ
                                  ᐅᖃᐅᓯᖏᓐᓂᒃ. 



ᔩᓱᓯ ᐃᕐᓂᐊᖑᖕᒪᑦ
ᐱᑦᓕᐊᒥ ᔫᑎᐊᒦᑦᑐᒥ, 
ᐃᕉᑕᓯ
ᐊᖓᔪᖅᑳᕐᔪᐊᖑᑎᓪᓗᒍ, 
ᑕᑯᒋᑦ, ᐊᖑᑏᑦ
ᐅᓪᓗᕆᐊᓂᒃ

ᐃᓕᓯᒪᔪᑦ ᓯᕿᓂᐅᑉ ᓄᐃᕕᐊᑕ ᓇᓛᓂᑦ
ᐱᔪᑦ, ᔨᕉᓴᓕᒻᒧᑦ ᑎᑭᑉᐳᑦ. ᐊᐱᕆᓪᓗᑎᒡᓗ, 
“ᔫᑎᑦ ᐊᖓᔪᖅᑳᕐᔪᐊᒃᓴᖓᑦ ᐃᕐᓂᐊᖑᓯᒪᔪᖅ
ᓇᓃᑉᐹ? ᑖᑦᓱᒪ ᐅᓪᓗᕆᐊᖓ ᓴᖅᑭᓚᐅᕐᒪᑦ
ᓯᕿᓂᐅᑉ ᓄᐃᕕᐊᑕ ᓇᓛᓂᑦ, ᑎᑭᑉᐳᒍᑦ
ᐅᐱᒋᔭᕐᑐᕐᓗᒍ.”



ᑕᕝᕙ ᐃᕉᑕᓯᐅᑉ ᐅᓪᓗᕆᐊᓂᒃ
ᐃᓕᓯᒪᔪᑦ ᐃᔨᕋᕐᑐᕐᓗᓂ
ᑲᑎᒪᖃᑎᒋᓪᓗᒋᑦ, ᑐᑭᓯᕕᒋᕔᑦ
ᖃᖓᓪᓚᕆᒃ ᐅᓪᓗᕆᐊᖅ
ᓴᖅᑭᓚᐅᕐᒪᖔᑦ. ᑭᖑᓂᖓᒍᑦ
ᐱᑦᓕᐊᒧᑦ ᑎᓕᕔᑦ, ᐅᖃᐅᑎᓪ
ᓗᒋᑦ, “ᓄᑕᕋᖅ ᓇᓃᒻᒪᖔᑦ
ᕿᓂᑦᓯᐊᕐᓯᐅᒃ, ᓇᓂᒍᑦᓯᐅᒡᓗ, 
ᖃᐅᔨᑎᓐᓂᐊᕐᐸᑦᓯᓐᖓ, 
ᐅᕙᖓᑦᑕᐅᖅ ᐅᐱᒋᔭᕐᑐᕈᒪᒐᒃᑯ.”



ᐊᖓᔪᖅᑳᕐᔪᐊᖅ ᑍᒫᒃ ᐅᖃᕇᕐᒪᑦ, ᑖᒃᑯᐊ ᑕᕝᕙᓐᖓᑦ ᐊᐅᓪᓚᕐᐳᑦ, 
ᐃᖏᕐᕋᓕᕐᑎᓪᓗᒋᑦ ᐅᓪᓗᕆᐊᖅ ᑕᑯᓚᐅᕐᑕᑎᒃ ᑕᑯᒋᕚᑦ. 



ᐃᒡᓗᒧᑦ ᐃᑎᕋᒥᒃ, ᓄᑕᕋᑯᓗᒃ ᐊᓈᓇᖓᓗ ᒥᐊᕆ
ᑕᑯᒐᒥᑦᔪᒃ, ᓵᖓᓄᑦ ᓰᖅᑯᕐᓗᑎᒃ ᑐᒃᓯᐊᕐᕕᒋᕚᑦ. ᑐᓂᕐᕈᑎᒥᖕᓂᒃ
  ᓴᖅᑭᑎᑦᓯᓪᓗᑎᒃ ᑐᓂᓯᕕᒋᕚᑦ, ᒎᓗᒥᒃ,
     ᑎᐱᑦᓯᐊᕆᒃᓴᐅᒥᒡᓗ ᕗᕋᖕᑭᓐᓯᓐᓯᒥᒃ,
   ᑎᐱᑦᓯᐊᕆᒃᓴᐅᒻᒥᒡᓗ ᒧᕐᒥᒃ. 
  ` ᑭᖑᓂᖓᒍᑦ ᓄᓇᒥᖕᓄᑦ
    ᐅᑎᕐᐳᑦ ᐊᖅᑯᑎᒋᓚ
    ᐅᕐᑕᒥ ᐊᓯᐊᒍᑦ, 
    ᒎᑎᐅᑉ ᓯᓐᓇᒃᑑᒪᒃᑯᑦ
    ᐃᓂᕐᑎᓚᐅᕐᒪᒋᑦ
      ᐃᕉᑕᓯᒧᑦ ᐅᑎᖁᓇᒋᑦ.



ᐊᐅᓪᓚᕐᒪᑕ, ᑕᑯᒋᑦ, ᐊᑕᓂᐅᑉ
ᐂᖏᓕᖓᑕ ᔫᓯᐱ ᓴᖅᑭᕝᕕᒋᕚ
ᓯᓐᓇᒃᑑᒪᒃᑯᑦ, ᐅᖃᕐᓗᓂ, 
“ᐃᕉᑕᓯ ᓄᑕᕋᑯᓗᖕᒥᒃ
ᕿᓂᕐᓂᐊᓕᕐᒪᑦ ᑐᖁᑦᓯᔪᒪᓗᓂ. 
ᑍᒤᒻᒪᑦ ᒪᑭᓕᕆᑦ, ᓄᑕᕋᑯᓗᒃ
ᐊᓈᓇᖓᓗ ᓇᒃᓴᕐᓗᒋᒃ
ᕿᒫᓕᕆᑦ ᐄᑦᔨᑉᑎᒧᑦ, 
ᑍᑲᓃᓐᓂᐊᕐᐳᑎᑦ ᐅᕙᓐᓄᑦ
ᓅᖁᔭᐅᓕᓚ

ᐅᖏᓐᓂᕐᓂ.”



ᔫᓯᐱ ᒪᑭᓐᓇᒥ, ᓄᑕᕋᑯᓗᒃ ᐊᓈᓇᖓᓗ
ᓇᒃᓴᕐᓗᒋᒃ, ᐅᓐᓄᐊᖑᑎᓪᓗᒍ
ᐊᐅᓪᓚᕐᐳᑦ, ᐄᑦᔨᑉᑎᒧᑦ ᕿᒫᓪᓗᑎᒃ, 
ᑕᕝᕙᓃᓚᐅᕐᐳᑦ ᐃᕉᑕᓯ
ᑐᖁᓚᐅᖏᓐᓂᖓᓂ; ᑕᒪᓐᓇ
ᐱᓂᐊᕐᓂᐅᓚᐅᕐᐳᖅ ᐊᑕᓂᐅᑉ
ᐅᖃᐅᓯᕆᓯᒪᔭᖏᑦ ᓇᓚ
ᐅᑦᑍᔪᖁᑦ ᓇᓚᐅᑦᓯᖁᓪᓗᒋᑦ, 
ᐃᒤᓕᔪᑦ: 

“ᐃᕐᓂᕋ ᑬᖁᓚᐅᕐᐸᕋ
ᐄᑦᔨᑉᑎᒥᑦ.”



ᐃᕉᑕᓯ ᖃᐅᔨᓕᕋᒥ ᐅᓪᓗᕆᐊᓂᒃ
ᐃᓕᓯᒪᔪᓄᑦ ᓴᒡᓗᕿᑕᐅᓂᕐᒥᓂᒃ, 
ᓂᓐᖓᕕᒃᔪᐊᕐᐳᖅ, ᐱᖁᔨᓕᕐᐳᖅ
ᓄᑕᕅᑦ ᓄᑲᑉᐱᐊᖑᒃᐸᑕ
ᐱᑦᓕᐊᒦᑦᑐᑦ ᖃᓂᒋᔮᓃᑦᑐᓪᓗ ᑕᒪᕐᒥᒃ
ᑐᖁᕋᕐᑕᐅᖁᓪᓗᒋᑦ, . . . 



. . . ᒪᕐᕉᖕᓂᒃ ᐊᕐᕌᒍᓖᑦ ᓄᑲᕐᖠᓪᓗ, 
ᑍᒤᓕᐅᓚᐅᕐᐳᖅ ᑖᒃᑯᐊ
ᐅᓪᓗᕆᐊᖓᓂᒃ ᑕᑯᓚᐅᕐᑐᑦ
ᑐᑭᓯᕕᒋᑦᓯᐊᓚᐅᕋᒥᒋᑦ ᖃᖓᐅᑎᓪᓗᒍ
ᓴᖅᑭᓚᐅᕐᒪᖔᑦ.



ᐃᕉᑕᓯ ᑐᖁᖕᒪᑦ, ᑕᑯᒋᑦ, 
ᐊᑕᓂᐅᑉ ᐂᖏᓕᖓᑕ ᔫᓯᐱ
ᓴᖅᑭᕝᕕᒋᕚ ᓯᓐᓇᒃᑑᒪᒃᑯᑦ
ᐄᑦᔨᑉᑎᒦᑎᓪᓗᒍ ᓱᓕ, 
ᐅᖃᐅᑎᓪᓗᒍ, “ᒪᑭᓪᓗᑎᑦ,
 ᓄᑕᕋᑯᓗᒃ ᐊᓈᓇᖓᓗ
 ᓇᒃᓴᕐᓗᒋᒃ, ᐅᑎᓕᕆᑦᓯ
 ᐃᓴᕆᐊᓕᐅᑉ ᓄᓇᖓᓄᑦ, 
          ᓄᑕᕋᑯᓗᖕᒥᒃ

  ᑐᖁᑦᓯᓇᓱᓚᐅᕐᑐᑦ
   ᑐᖁᖕᒪᑕ.” 



ᔫᓯᐱ ᑐᓴᕋᒥ ᐋᑭᓚᐅᓯᐅᑉ ᐊᖓᔪᖅᑳᕐᔪᐊᖑᓕᕐᓂᖓᓂᒃ
ᔫᑎᐊᒥ, ᐊᑖᑕᒥᓂᒃ
ᐃᕉᑕᓯᒥᒃ ᐃᓇᖐᓪᓗᓂ, 
ᑕᕝᕗᓐᖓᕆᐊᒃᓴᖅ
ᓯᕘᕋᓕᕐᐳᖅ, 

ᓯᓐᓇᒃᑑᒪᒃᑯᓪᓕ
ᒎᑎᐅᑉ ᐅᖃᐅᑎᖕᒥᖕᒪᒍ, 
ᓄᓇᒧᑦ ᒐᓕᓕᐊᒧᑦ ᓴᖑᕗᖅ, . . .



. . . ᐃᒡᓗᒐᓴᖕᓄᑦ ᓈᓴᕇᑎᒥᒃ
ᐊᑎᓕᖕᓄᑦ ᑎᑭᓐᓇᒥ, 
ᑕᕝᕙᓂ ᓄᓇᖃᓕᕐᐳᖅ, 

ᓇᓚᐅᑦᑍᔫᑦ ᐅᖃᐅᓯᕆᓯᒪᔭᖏᑦ
ᓇᓚᐅᑦᓯᓕᕐᐳᑦ ᐃᒤᓕᔪᑦ: “ᓈᓴᕇᑎᒥᐅᑕᕐᒥᒃ ᑍᔭᐅᔪᒫᕐᐳᖅ.”



ᒎᑎᐅᑉ ᓯᓚᕐᔪᐊᕐᒥᐅᑦ ᓇᒡᓕᒋᓪᓚᕆᒃᑲᒥᒋᑦ
ᐃᕐᓂᑐᐊᓂ ᑐᓂᓚᐅᕐᐹ, ᑕᒪᕐᒥᒃ ᑖᑦᓱᒧᖓ
ᐅᒃᐱᕐᑐᑦ ᐊᓯᐅᖁᓇᒋᑦ ᓄᖑᓱᐃᑦᑐᒥᒡᓕ

ᐃᓅᓯᖃᖁᓪᓗᒋᑦ. 



ᕉᒪᒥᐅᓄᑦ 3:23 ᐊᑦᔨᒌᖏᑦᑐᖃᖏᒻᒪᑦ ᐃᓘᓐᓇᑦᓯᐊᑎᒃ ᐊᔪᕐᑐᓕᓯᒪᖕᒪᑕ
ᒎᑎᐅᓪᓗ ᓂᕐᑐᕐᓇᕐᓂᕐᔪᐊᖓᓄᑦ ᑎᑭᐅᑎᔪᓐᓁᓪᓕᓪᓗᑎᒃ,  

ᕉᒪᒥᐅᓄᑦ 6:23 ᐊᔪᕐᓂᐅᑉ ᐊᑭᓕᐅᑖ ᑕᕝᕙ ᑐᖁ, ᒎᑎᐅᓪᓕ ᑐᓂᕐᕈᑖ
ᐊᑭᖃᖏᑦᑐᖅ ᑕᕝᕙ ᐃᓅᓯᖅ ᓄᖑᓱᐃᑦᑐᖅ ᙭ᔅᑑᓯ ᔩᓱᓯᒥ ᐊᑕᓂᑦᑎᓐᓂ.

ᐄᑉᕈᐃᓄᑦ 9:27 ᐃᓄᐃᓪᓗ ᐊᑕᐅᓯᐊᕐᓗᑎᒃ ᑐᖁᔭᕆᐊᖃᕐᒪᑕ, 
ᑭᖑᓂᖓᒍᓪᓕ ᐃᖅᑲᕐᑐᕐᑕᐅᕕᒃᓴᖃᕐᐳᑦ. 

ᐃᐱᓯ 2:8,9 ᐱᑦᓯᐊᕐᓂᖓᑕ ᐱᔪᓐᓇᕐᑎᑦᓯᓂᖓᒍᑦ ᐱᐅᓕᔭᐅᓯᒪᒐᑦᓯ
ᐅᒃᐱᕐᓂᒃᑯᑦ; ᑕᒪᓐᓇᓗ ᐃᓕᑦᓯᓐᓂᒃ ᐱᓯᒪᓐᖏᓚᓯ, ᒎᑎᐅᓪᓕ ᑐᓂᕐᕈᑎᒋᕚ

ᐊᑭᖃᖏᑦᑐᖅ. 

ᐱᓂᐊᕐᓂᒃᑯᑦ ᐃᒻᒥᓂᒃ ᐱᓯᒪᔪᖃᖏᒻᒪᑦ, ᑍᒤᒻᒪᑦ ᓇᓪᓕᐊᓪᓘᓐᓃᑦ
ᐱᐅᔪᕆᑦᔪᑎᖃᕈᓐᓇᓐᖏᓚᖅ ᑕᒪᑐᒥᖓ. 



ᕉᒪᒥᐅᓄᑦ 10:9,10 ᐃᒤᓕᖓᖕᒪᑦ, ᓇᖕᒥᓂᖅ ᖃᓂᒃᑯᑦ ᐅᖃᐅᓯᕆᒍᕕᐅᒃ
ᔩᓱᓯ ᐊᑕᓂᐅᓂᕋᕐᓗᒍ ᐆᒻᒪᑎᒃᑯᓪᓗ ᐅᒃᐱᕐᓗᑎᑦ ᒎᑎᐅᑉ ᐆᒻᒪᕐᑎᓚᐅᕐᒪᒍ

ᑐᖁᒥᑦ, ᑕᕝᕙ ᐱᐅᓕᔭᐅᓂᐊᕐᐳᑎᑦ. 

ᐆᒻᒪᑎᒃᑰᕐᑐᒥᒃ ᐅᒃᐱᕐᓂᖃᕐᑐᖅ ᐸᓯᔭᒃᓴᐅᔪᓐᓃᕐᑎᑕᐅᖕᒪᑦ, ᖃᓂᕐᒥᒍᓪᓗ
ᐅᖃᐅᓯᖃᕐᑐᖅ ᑖᓐᓇ ᐱᐅᓕᔭᐅᓂᐊᕐᐳᖅ. 

ᔪᐊᓇᓯ 3:16,17 ᒎᑎᐅᑉ ᓯᓚᕐᔪᐊᕐᒥᐅᑦ ᓇᒡᓕᒋᓪᓚᕆᒃᑲᒥᒋᑦ ᐃᕐᓂᑐᐊᓂ
ᑐᓂᓚᐅᕐᐹ, ᑕᒪᕐᒥᒃ ᑖᑦᓱᒧᖓ ᐅᒃᐱᕐᑐᑦ ᐊᓯᐅᖁᓇᒋᑦ ᓄᖑᓱᐃᑦᑐᒥᒡᓕ

ᐃᓅᓯᖃᖁᓪᓗᒋᑦ. 

ᒎᑎᐅᑉ ᐃᕐᓂᓂ ᑎᓕᓚᐅᖏᒻᒪᒍ ᓯᓚᕐᔪᐊᕐᒧᑦ, ᓯᓚᕐᔪᐊᕐᒥᐅᓂᒃ
ᐃᒋᑕᒃᓴᓐᖑᕐᑎᑦᓯᖁᓗᒍ, ᓯᓚᕐᔪᐊᕐᒥᐅᓪᓕ

ᐱᐅᓕᔭᐅᖁᓪᓗᒋᑦ ᑖᑦᓱᒨᓇ.



1 ᔪᐊᓇᓯ 5:11-13 ᓇᓗᓁᕐᓯᓂᕐᓗ ᐃᒤᑦᑑᕗᖅ, ᒎᑎᐅᑉ ᑐᓂᓯᕕᒋᖕᒪᑎᒍᑦ
ᐃᓅᓯᕐᒥᒃ ᓄᖑᓱᐃᑦᑐᒥᒃ, ᐃᓅᓯᕐᓗ ᑕᒪᓐᓇ ᒎᑎᐅᑉ ᐃᕐᓂᖓᓃᑉᐳᖅ. 

ᓇᓪᓕᐊᑦ ᒎᑎᐅᑉ ᐃᕐᓂᖓᓂᒃ ᐱᖃᕐᑐᖅ ᐃᓅᓯᕐᒥᒃ ᐱᖃᕐᐳᖅ; ᒎᑎᐅᓪᓕ
ᐃᕐᓂᖓᓂᒃ ᐱᖃᖏᑦᑐᖅ ᐃᓅᓯᕐᒥᒃ ᐱᖃᓐᖏᓚᖅ.

ᑕᒪᒃᑯᓂᖓ ᑎᑎᕋᕐᕕᒋᕙᑦᓯ ᒎᑎᐅᑉ ᐃᕐᓂᖓᑕ ᐊᑎᖓᓄᑦ ᐅᒃᐱᕐᑐᓯ, 
ᖃᐅᔨᒪᖁᓪᓗᓯ ᓄᖑᓱᐃᑦᑐᒥᒃ ᐃᓅᓯᖃᕋᑦᓯ. 



ᒫᑎᐅᓯ 1-2; ᓘᑲᓯ 1-2

